
EBAZPENA, 2022KO APIRILAREN 22KOA, TURISMO ETA OSTALARITZAKO ZUZENDARIARENA, 2021EKO LURRALDE-PROIEKTU TURISTIKOETARAKO LAGUNTZEN DEIALDIRAKO ESKABIDEAK AURKEZTEKO EPEA LUZATZEA ERABAKITZEN DUENA.



Turismo, Merkataritza eta Kontsumoko sailburuaren 2021eko martxoaren 24ko Aginduaren bidez, lurralde-proiektu turistikoak laguntzeko 2021eko ekitaldirako araudia eta deialdia onartu ziren.

Eskabideak aurkezteko epea, aipatutako ebazpenaren 10.1[footnoteRef:1] artikuluarekin bat, maiatzaren 17an amaituko da, 24:00etan. [1:  "Eskabideak aurkezteko epea hilabetekoa izango da, agindu hau Euskal Herriko Agintaritzaren Aldizkarian argitaratu eta hurrengo egunetik aurrera." (EHAAn 21.04.16an argitaratu zen)] 


Hala ere, laguntzak kudeatzeko sistema informatikoaren ohiko funtzionamenduari eragin dioten gorabehera teknikoen berri[footnoteRef:2] eman da, eta horrek eragotzi egin du eskabideak telematikoki izapidetzea apirilaren 19ko 11:33ak arte. [2:  Eskaera egiteko URL zuzenerako esteka, azkenik, astelehenean, hilaren 19an, 11: 33an argitaratu da.] 


Administrazio Publikoen Administrazio Prozedura Erkidearen urriaren 1eko 39/2015 Legearen 32.4[footnoteRef:3] artikuluarekin bat etorriz, eta kontuan hartuta izapidetze telematikoaren derrigortasuna ezarri dela, epea luzatzea erabaki da gorabeherak konpontzeko, eta, behin horiek konpondu ostean, egoera horrek eragindakoek eskabidea erregistratu eta dagokion dokumentazioa aurkeztu ahal izango dute. [3:  32.4. “Gorabehera teknikoren batek eragotzi badu dagokion sistemak edo aplikazioak ohi bezala funtzionatzea, arazoa konpontzen den bitartean, amaitu ez diren epeak luzatzea erabaki ahal izango du Administrazioak. Egoitza elektronikoan argitara eman beharko du, bai gertatutako gorabehera teknikoa, bai bete gabeko epea zehazki zenbat luzatzen den.”] 


[bookmark: _GoBack]Horregatik, Turismo, Merkataritza eta Kontsumo Sailaren egitura organikoa eta funtzionala ezartzen duen urtarrilaren 19ko 13/2021 Dekretuaren 8.1.e) artikuluak esleitzen dizkidan eskumenak baliatuz, honako hau 

EBAZTEN DUT:

Turismo, Merkataritza eta Kontsumoko sailburuaren 2021eko martxoaren 24ko Aginduaren bidez deitutako 2021eko lurralde-proiektu turistikoetarako laguntzen eskabideak aurkezteko epea luzatzea, 2021eko maiatzaren 19ko 11: 32ak arte.

Gertatutako gorabehera teknikoa eta epea zenbat luzatzen den egoitza elektronikoan argitaratu dadila agintzea.

Vitoria-Gasteizen, 2021eko apirilaren 22an

